SNAKK OM SPRÅK!
Språk 8. – 10. klasse
Snakk om språk er eit formidlingstilbod for ungdomstrinnet, der språk er tema og målet er å skape undring over språk og språkval ein gjer. 

Snakk om språk! er ein gjennomarbeidd ny versjon av framsyninga Det undrande språket som er sett av over 4000 elevar i Møre og Romsdal, Sogn og Fjordane, Hordaland og Bærum sidan starten i 2004. 

Snakk om språk! er ein av tre produksjonar i Den kulturelle skulesekken som er utarbeidd av Ivar Aasen-tunet. Elevane får møte rapparen Runar Gudnason og formidlar Eirik Helleve. Opplegget har form som ei framsyning med aktiv deltaking frå tilhøyrarane. I samtalen kjem ein inn på elevars og eigne haldningar til språk. Vi diskuterer skriftspråksituasjonen, dialektbruk, språkendringar, språk og makt og språkleg vane. Kva betyr språket, både det munnlege og skriftlege for oss? Kvifor gjer vi om på språket når vi flyttar? Korleis kan vi bruke språk og dialekt i ulike samanhengar? 

Snakk om språk! er ikkje eit misjonsprosjekt som vil ha alle elvar til å snakke dialekt og skrive nynorsk. Målet er å skape refleksjonar kring språk og det å vere språkbrukar, gjere elevane bevisste på at språk er viktig! Språk heng saman med identitet og det er viktig at ungdom er bevisste dei språkvala ein gjer.

Med i tilbodet er ei utstilling om ungdom og språk, og programmet blir bygd opp rundt denne temautstillinga. 
Etterarbeid

I tillegg til å gje elevane ei oppleving i klasserommet, vil vi også leggje til rette for refleksjon og diskusjon i etterkant av besøket. Til framsyninga er det utarbeidd oppgåver og samla artiklar og relevante lenkjer. Dette vil liggje lett tilgjengeleg på nettstaden til Ivar Aasen-tunet, og er meint å vere eit nyttig hjelpemiddel for lærarar og elevar om dei ønskjer å fordjupe seg i tema som er tatt opp i framsyninga. 
Meir informasjon og oppgåver til etterarbeid ligg på nettstaden til Ivar Aasen-tunet, www.aasentunet.no. 

Medverkande

Runar Gudnason - rappar 

Eirik Helleve - formidlar
Runar Gudnason
Runar Gudnason er rappar og frontfigur i hiphop-gruppa Side Brok. Gudnason vaks opp i Hovdebygda på Sunnmøre, men har budd i Danmark sidan 1995.  Gudnason har studert språk og media ved Universitetet i Aalborg. Frå 2001 har musikk vore hovudgeskjeften hans.
Som tenåring var Gudnason interessert i hiphop, men han skreiv ikkje eigne tekstar før han flytte til Danmark. Tekstane vart ikkje framførte før hiphop-gruppa Side Brok vart starta i 2000. Innhaldet i tekstane er intelligent, originalt, satirisk og humoristisk. Gudnason skriv om heimstad, identitet og kvardagsliv. 

I tillegg til å arbeide som musikar og låtskrivar har Gudnason arbeidd med born og unge, mellom anna ved å halde skrivekurs og rapp- og hiphop-kurs. I 2005 var han medregissør på dokumentarfilmen «Cph remix», ein film om ulovleg gatekunst i København.

  

Eirik Helleve

Eirik Helleve arbeider som  frilansar og skribent. Han har tidlegare vore dokumentasjonsleiar i Ivar Aasen-tunet og dagleg leiar i Allkunne. 

Forberedelse/fakta
Arena/rom: Klasserom, må ha plass til rullebanner-utstilling langs veggane og ei tavle som kan skrivast på. 

Programlengde: 60 min. per klasse

Maks. publikumstal: 30

Se turnèplanen for å finne dato og tidspunkt for din skoles besøk av Snakk om språk. 

Link til turnèplanen: www.skolesekken-rogaland.no 



Vi ønsker dere et spennende besøk!
Arrangert av:      Rogaland fylkeskommune ved produsent Heidi Eriksen, i samarbeid med               
  
 Nynorsk kultursentrum
   Kontaktperson:   Filmprodusent Heidi Eriksen 51 51 68 52 / 948 30 955

Produsent:           Ivar Aasen-tunet, Nynorsk kultursentrum
Kontaktperson Ivar Aasen-tunet: Liv Astrid Skåre Langnes, Liv.Astrid.langnes@aasentunet.no, 70 04 75 81, eller admin@aasentunet.no, 70 04 75 71

er ei nasjonal satsing der kultur- og opplæringssektoren samarbeider om å nå dei måla som er nedfelt i Stortingsmelding nr. 8 (2007 – 2008) Kulturell skulesekk for framtida. Måla for DKS er:

· å medverka til at elevar i skulen får eit profesjonelt kunst- og kulturtilbod

· å leggja til rette for at elevar i skulen lettare skal få tilgang til, gjera seg kjende med og utvikla forståing for kunst- og kulturuttrykk av alle slag

· å medverka til ei heilskapleg innlemming av kunstnarlege og kulturelle uttrykk i realiseringa av skulen sine læringsmål.

Rogaland fylkeskommune har ansvaret for ordninga i Rogaland og skal sikra at ho kjem alle elevar til gode og at produksjonane har høg kvalitet. 

Opplæringssektoren har ansvaret for å leggja føre- og etterarbeid pedagogisk til rette for elevane, medan kultursektoren har ansvaret for kulturinnhaldet i DKS og for å informera om dette i god tid. 

Den kulturelle skulesekken er finansiert av spelemidlar, og for skuleåret 2010/2011 har Rogaland fått i alt 12,6 millionar kroner til tiltak i grunn- og vidaregåande skular. 

Kvart barn i grunnskulen får minimum ein DKS-produksjon og to rikskonsertar per år.

DKS i vidaregåande skule er under oppbygging, og uvalde skular kan velja frå eit avgrensa utval av produksjonar.   

Meir informasjon og turnéplanar finst på

www.skolesekken-rogaland.no



